
1. UVOD

UdruZenje poslodavaca FBIH (UPFBIH) osnovano je 2002 godine kao dobrovoljna neprofitna i
nezavisna organizacija poslodavaca koja Stiti i promovira prava i interese svojih ¢lanova.
UPFBiH je osnovala grupa uglednih bosansko hercegovackih privrednika na inicijativu i uz
pomo¢ Medunarodne organizacije rada (ILO), s ciliem da postane legitiman, nezavisan i
snazan glas poslodavaca i poduzetnika u uslovima tripartitnih demokratskih odnosa.

Utemeljeno na principu dobrovoljnog ¢lanstva i na nacelima slobode udruZivanja UPFBiH stiti
interese svojih ¢lanova radec¢i na stvaranju povoljnijeg ekonomskog okruZenja i
promovirajudi prava i slobode svojih ¢lanova.

Program rada Udruzenja poslodavaca u FBiH za 2013. godinu zasniva se na odredbama
Statuta, smjernicama Upravnog odbora i bice uskladen sa aktivnostima UPFBiH u cjelini te
usmjeren na jacanje pozicije Udruzenja.

Program rada UdruZenja prilagoden je trenutnoj ekonomsko-socijalnoj situaciji u zemlji i
materijalnim mogucénostima i organizacionim i kadrovskim kapacitetima udruZzenja i uraden
je na bazi prijedloga ¢lanica Udruzenja.

2. CILJEVI

UdruZenje ¢e svoju cjelokupnu aktivnost u ovoj godini zasnivati na nastojanjima za
ostvarenje sljededih ciljeva:

» Pomoc i podrsku clanstvu kroz sve segmente rada, a sa posebnim akcentom na
rjeSavanje i ublazavanje posljedica svjetske ekonomske krize.

» Stvaranje adekvatnog poslovnog ambijenta koji ¢e omoguciti stabilno poslovanje
nasih ¢lanica, razvoj i punu zaposlenost.

» Smanjenje fiskalnih i parafiskalnih nameta poslodavcima.

» Dosljednog provodenja Mjera za ublaZavanje globalne ekonomske krize potpisanog s
Vladom FBiH i SSS BiH.

» Promocija poduzetnistva.
» Jacanje materijalnih, kadrovskih i organizacionih kapaciteta Udruzenja.

Za realizaciju gore navedenih ciljeva neophodno je stalno insistirati i lobirati da institucije
svih nivoa zakonodavne i izvrSne vlasti hitno preduzmu mjere iz svoje nadleznosti. Takode
neophodno je da samo udruZenje odredi prioritetne zadatke i na njima dosljedno radi a sve u
skladu sa ispunjenjem gore proklamovanih ciljeva.



3. PRIORITETNE AKTIVNOSTI UPFBIH

3.1. Poslovno okruZenje

Osvrcudi se na trenutno poslovno nepovoljnu situaciju u BiH i samu ekonomsku krizu s kojom

se susrecu privredna drustva nasSe glavne aktivnosti odnosice se na;

e Stvaranje stimulativnog i podsticajnog poslovnog ambijenta;
e Rasterecenja poslodavaca;

e Suzbijanje sive ekonomije;

e Poboljsanje likvidnosti

3.2. Interne mjere za podizanje kvaliteta rada

Kontinuirano ¢e se raditi na unapredivanju i jacanju kvaliteta nasih usluga i na taj nacin ¢ée se

saCuvati dosadasnje c¢lanstvo. Podizanjem kvaliteta naSeg rada i ostvarenim rezultatima

motivisade se nove kompanije za pristupanje udruzenju.

a)

b)

c)

d)

U tom cilju potrebno je kadrovski ojacati udruZenje i permanentno provoditi
edukaciju zaposlenih kako bi se unaprijedio kvalitet i efikasnost rada.

Preduslov za to je stvaranje adekvatnih materijalnih resursa. Prihod udruzenja u ovoj
godini trebao bi biti cca 350.000 KM kako bi se planirane aktivnosti realizovale. Do
potrebnog budzeta moze se dodi kroz:

Pravedniju raspodjelu ¢lanarine
Poboljsanje stepena naplate ¢lanarine
Pridobivanje novih ¢lanica

Konkretne projekte

Sopstvenim prihodima

U svrhu pridobivanja novih ¢lanova potrebno je aktivirati rad komisije za ¢lanstvo, ali i
svih drugih pojedinaca, pogotovo onih koji djeluju u okviru organa udruZenjana
privlia¢enju novih ¢lanica.

Udruzenja poslodavaca FBiH u ovoj godini planira dio svojih aktivnosti usmjeriti na
osnivanje i poticaj razvoja granskih udruzenja.



Osnivanjem jo$ nekoliko granskih udruzenja unutar UPFBiH pojacala bi se efikasnost samog
Udruzenja na rjeSavanju problema radi zadovoljavanja interesa pojedinih grana il
djelatnosti. Na ovaj nacin bi se privredni interesi ¢lanova posebno artikulirali kroz rad
granskih udruZenja i tako se pribliZili modelu zapadnog tipa organizovanja istih.

U tom smislu UdruZenje poslodavaca u 2013. godini ¢e raditi na:

» Okoncavanju zapocetih postupaka, konstituisanja:

e Grupacije proizvodaca i preradivaca hrane
e Grupacija drvne industrije te
e Grupacije za Zapadno-hercegovacki kanton;
» Pokretanju aktivnosti na osnivanju:
e Grupacije poslodavaca u Livanjskom kantonu;
e Grupacije trgovaca;
e Grupacija hotelijera;

» Jacanju postojecih Grupacija;

» Rad na ukljucivanju u ¢lanstvo kantonalnih udruzenja iz Tuzle i Gorazda.

4. EKONOMSKO SOCIJALNO VIJECE ZA TERITORIJU
FBIH

Kroz rad nase delegacije u Ekonomsko-socijalnom vijeéu ali i djelovanje samog udruzenja,
permanentno ¢emo insistirati na provodenju mjera, od strane institucija vlasti u cilju:

e Ogranicenje javne potrosnje

e Podsticaja privredi a narodito proizvodnim i izvozno orjentisanim kompanijama

e Realizaciji investicionih projekata narocito infrastrukturnih i energetskih;

e Rastereéenja poslodavaca kroz smanjenje fiskalnih i parafiskalnih nameta

e Reforme javne uprave;

e Reforme socijalnog sektora;

e Reforme vanbudzetski fondova ( Zavodi za zaposljavanje, PIO/MIO i Zdravstvo);

e insistirati na obezbjedenju uceséa predstavnika Udruzenja poslodavaca da budu
zastupljenju u Upravne odnosno Nadzorne odbore vanbudzetskih fondova
(zavodi za zaposljavanje, PIO/MIO i Zdravstvo);

e Izrade Strategije razvoja sa naglaskom na najvaZnije industrijske grane;

e Sprefavanja monopola odredenih subjekata i obezbjedivanje slobodne
konkurencije na trzistu;



e Poduzimati aktivnosti na donoSenje zakonske legislative u oblasti privrede sa
ciliem stvaranja povoljnijeg poslovnog ambijenta i zaStite privatnog vlasnistva
(Zzakon o radu, Izmjene i dopune zakona o unutrasnjoj trgovini, Izmjene i dopune
zakona o posredovanju u zaposljavanju, Izmjene i dopune zakona o privrednim
drustvima, Izmjene i dopune zakona o doprinosima, Zakon o Sumama, lzmjene i
dopune svih zakona kojim se regulisu parafiskalni nameti);

e Insistirati na Izmjenama i dopunama Opceg kolektivnog ugovora i svih granskih
kolektivnih Ugovora

e Rad na suzbijanju sive ekonomije;

UdruZenje ¢e i ove godine insistirati na unapredivanju rada samog Ekonomsko socijalnog
vije¢a kroz zahtjeve za usvajanje Zakona o ESV-u, kojim ¢e se omoguciti da zakonski i drugi
projekti od interesa za nase ¢lanice ne mogu biti usvojeni bez konsultacija sa poslodavcima.

Ipak najvaznija aktivnost Ekonomsko-socijalnog vijec¢a biée zavrSetak pregovora o lzmjenama
i dopunama Opsteg kolektivnog ugovora i nakon toga pratecih granskih kolektivnih ugovora
koji ¢e poslodavcima omoguciti ravnopravan odnos u odnosu na ostale socijalne partnere.

5. AKTIVNOSTI UPFBIH U OKVIRU PROJEKATA

5.1. Organizovanje dvomjesecnih sastanaka sa Vladom FBiH po pitanju najaktuelnijih tema za
poslodavce. Pri tome treba imati u vidu da te teme ne mogu biti od pojedinacnog interesa
nego moraju imati opsti interes za poslodavce ili bar interes za sve Clanice odredene
grupacije.

5.2. Nastaviti rad na Projektu osnivanja privredne arbitraze u FBiH. Bududi da je okoncana
prva faza u kojoj je izraden elaborata za osnivanje arbitraze i prezentiran javnosti na osnovu
zaklju¢aka sa Konferencije u toku 2013. godine pripremit ¢emo drugu fazu projekta
,Uspostava privredne arbitraze” u kojem ce se zatraziti donacije za njegovu implementaciju.

5.3. Rad na pripremi projekta za, Osnivanje Centra za cjeloZivotno uéenje unutar UPFBIH"
5.4. Izrada Poreske politike

5.5. Nastaviti saradnju sa Asocijacijom poslodavaca BiH i zajednicki kroz projekte MOR-3a,
DECP-a i Bussinesseurope te projekte EU organizovati seminare i Work shopove na
aktuelne teme.

5.6. Pripremiti Projekat koji obuhvata saradnju sa Business Magazine-om gdje ¢e kroz 12
brojeva Business Magazine-a biti obradeno 12 razli¢itih konvencija ILO-a. Experti za radno
pravo bi obrazloZili i iznijeli struéna misljenja o 12 odabranih konvencija, i zamisljeno je da
novinari Business Magazine-a nakon inputa eksperata nastave istrazivanje i dovrse priu o
svakoj od odabranih konvencija. Ideja je da uz dosadasnje pakovanje koje sadrZi samo



Stampani materijal magazina dode i DVD sa sadrZajem i obrazloZzenjem odabranih
konvencija.

5.7.Pripremiti drugi projekat koji bi se odvijao na slican nacin, medutim radilo bi se o
razlicitom sadrzaju. Naime, ideja je da u drugih 12 brojeva Business Magazine-a bude
obradena tema kolektivnih ugovora u FBiH. Proces bi funkcionisao po istom principu kao i
gore opisani projekat o konvencijama.

5.8. Projekat na unaprjedenju NewslLetter-a koji ureduje i objavljuje Udruzenje poslodavaca
FBiH. Umjesto na mjesecnoj, Newsletter bi se uredivao i objavljivao na sedmicnoj osnovi i
sadrzavao bi vijesti iz poslovnog okruZenja, ali i korisne ¢lanke iz Business Magazine-a, te
zakone, uredbe, itd. Razlika je u tome $to je novi News Letter zamisljen kroz jedan sasvim
novi koncept gdje bi u pocetku Business Magazine radio aktivnosti za nas, a nakon cega
aktivnosti News Lettera bi po planu trebale postati komercijalne.

5.9.Planirano je da UPFBiH bude aktivan ¢lan u izradi, aktivaciji i provodenju projekata
Evropske Unije iz komponente pomodi instrumenta za pred-pristup (IPA) gdje ¢e kroz proces
definisanja ciljeva za IPA-u Il i to u svih pet komponenti kroz koje je omoguéeno ucesce BiH
partnerima:

1. Pomo¢ u tranziciji i razvoju institucija - namijenjena razvoju kapaciteta institucija.

2. Prekograni¢na saradnja -podrZava saradnju na granicama izmedu zemalja kandidata
/potencijalnih kandidata, kao i izmedu zemalja kandidata/potencijalnih kandidata i
zemalja C¢lanica EU. Takode, ova komponenta podrzava ucesce zemalja korisnica u
transnacionalnim programima.

3. Regionalni razvoj - namjenjen za finansiranje investicija i tehnicke pomoci u vezi sa
oblastima kao $to su transport, Zivotna sredina i ekonomski razvoj

4. Razvoj ljudkih resursa - komponenta usmjerena na jac¢anje ljudskog kapitala i borbu
protiv socijalne isklju¢enosti

5. Ruralni razvoj - komponenta namijenjena za pripremu za zajednic¢ku poljoprivrednu
politiku.

U isto vrijeme UPFBiH ¢ée biti aktivho u traZzenju moguénsti za iskoriStavanje preostalih
sredstava iz IPA komponente |.

5.10. Definisati druge projekte u skladu sa aktuelnim interesima naseg ¢lanstva i interesima
donatorskih organizacija za njihovo finansiranje.

Navedeni projekti ¢e se realizovati u skladu sa materijalnim sredstvima koja za njih budemo
obezbijedili od strane donatora, te sa kadrovskim moguénostima udruzenja, kao i ostalim
prioritetnim aktivnostima naseg udruzenja.



6. OSTALE AKTIVNOSTI

6.1. Saradnja sa drugim organizacijama

UdruZenje poslodavaca Federacije BiH svoj rad ne moZe zasnivati kroz samostalnost vec
njegove aktivnosti se moraju oslonjati na uzajamnoj saradnji sa drugim udruZenjima
poslodavaca i institucijama u Bosni i Hercegovini.

Asocijacija poslodavca BiH

» UdruZenje poslodavaca u FBiH ée pruzati punu podrsku jacanju Asocijacijacije kao i
pomo¢ u radu na uklju¢ivanju reprezentativne Unije UdruZenja poslodavaca RS u
Asocijaciju poslodavaca BiH.

Privredna komora FBiH
e) Zajednicki nastup prema vladi, sindikatu

f) Koristenje analitickih potencijala koje ima komora
g) Predlaganje zakonskih rjeSenja

h) Uce$ée na sajmovima

i) Prezentacija potencijala nasih ¢lanica

Uprava za inspekcijske poslove
j) Suzbijanje rada na crno

k) Pomo¢ ¢lanicama koje imaju problema sa inspekcijom
[) Organizovanje sastanaka

Mediji
m) Izjavama, gostovanjima i intervjuima celnika UPFBiH u svim medijima BiH
n) Organizovanje tematskih emisija

Sindikat
0) Zajednicki nastup prema vladi u cilju ostvarenja zajednickih interesa

p) Saradnja na donosenju adekvatnog radnog zakonodavstva
g) Rjesavanje pojedinacnih ili grupnih problema nasih ¢lanica

6.2. Usluge clanstvu

Tokom 2013. godine kontinuirano ¢e se raditi na unapredivanju i jacanju kvaliteta nasih
usluga. Putem standardnih usluga i servisa UPFBiH ce i dalje ¢lanstvu pruzati efikasna pomog,
koje ¢e kvalitetom wusluge i pravovremenoséu reakcije profesionalaca povecavati
zadovoljstvo ¢lanova uslugom i na taj nacin ée se saCuvati dosadasnje ¢lanstvo.

Kvalitetna pravna podrska, jedna je od najvaznijih usluga ¢lanicama koje ¢e UdruZenje i u
toku 2013. godine pruzati svojim ¢lanicama. Takoder, UdruZenje ée nastojati kontinuirano



informirati ¢lanove o zakonskim inicijativama i izmjenama zakona bitnih za poslovanje
privatnih subjekata kao i poziv u rad radnih grupa na podrucju zakonodavstva.

Takoder UdruZenje ¢e i u toku ove godine nastaviti sa organizovanjem redovnih sastanaka
sa Clanovima kao i svakim potencijalnim ¢lanom (predstaviti UPFBiH, predstaviti prednosti
¢lanstva, predstaviti program za 2012. godinu, razgovarati sa potencijalnim ¢lanom o tome u
koje se aktivnosti UPFBiH Zeli ukljuciti itd.)

Pored navedenih usluga ostale usluge koje ¢e Udruzenje poslodavaca tokom 2013. godine
pruzati svojim ¢lanicama odnose se na;

e Kontakti sa predstavnicima vlasti na svim nivoima;

e |zrada baze podataka koja ¢e sadrzavati sve podatke o nasim ¢lanicama i koja ¢ée biti
dostupna na vise jezika na web stranici te omoguditi direktne kontakte poslovnim
partnerima;

e lzdavanje News letter-a koji ¢e pored mjesecnog biti i na sedmi¢nom nivou;

e PruZanje informacija ¢lanstvu putem interaktivne Web stranice;

e Stvaranje preduslova za pruzanje informacija ¢lanstvu o prijedlozima novih zakona sa
komentarima i obrazloZenjima;

e Obezbjediti redovne informacije o makroekonomskim pokazateljima;

6.3. Edukacija

Potrebno je angazirati jednu instituciju sa referencama u oblasti poslovnog obrazovanja da
kreira program edukacije kojeg bismo ponudili ¢lanovima UPFBiH. Ovome treba prethoditi
istrazivanje medu ¢lanovima UPFBiH kako bismo saznali njihove potrebe za obrazovanjem.
Svaki drugi program bio bi zapravo pokusaj nametanja programa kojeg ljudi ne moraju ili ne
Zele prihvatiti. Seminari se mogu finansirati sponzorstvom, kotizacijama i donacijama
medunarodnih organizacija.

Aktivnosti udruzenja na edukaciji bi se trebale usmijeriti:
= Sponzorisanje kratkih kurseva, seminara i radionica;

= Kooperacija sa programima edukacije i obuke drugih organizacija;
= QOtvaranje svih vidova edukacije ¢lanova i saradnje na organizaciji stru¢nih simpozija,
seminara, okruglih stolova i posjeta.

Sarajevo, mart 2013.godina
- Upravni Odbor -



